
ســیمكارتی موبایــل ئــەو تەنكۆڵــە بچووكەی كــە تۆڕەكانی 
خزمەتگــوزاری موبایــل بۆ خزمەتگــوزاری پەیوەندییەكان بەكار 
دەهێنرێــت، هــەر رۆژە هات بچوكتر بووە.. ئێســتا بڕیار درا هەر 
بۆیەكجــاری نەمێنێــت و خزمەتگــوزاری جێگرەوەی ســیمكارت 
بەردەســت دەبێتــە واتــە )eSIM(. ئــەم خزمەتگوزارییــە لەلایەن 
توڕەكانی مۆبایلەوە نادرێت، بەڵكو لە خودی كۆمپانیای مۆبایل 
لــە موبایــل دەخرێت و دواتــر كۆمپانیاكانی پەیوەندی مۆبایل بە 

شێوەی پرۆگرام خزمەتگوزاری سیمكارت بڵاودەكەنەوە...
كــە  مۆبایــل  بەرهەمهێنانــی  كۆمپانیــا  ئــەو  ئێســتا  هەتــا 
خزمەتگــوزاری eSIMیــان خســتۆتە نــاو مۆبایــل بریتیــن لــە 
سامســۆنگ و ئەریكســۆن و هــواوی و لــە داهاتووشــدا گشــت 

كۆمپانیایەك..
خزمەتگــوزاری ناوبــراو لە بواری ئەمنییەت و ســیكورتییەوە 
گرنگــی تایبەتــی هەیــە ســەرەڕای ئــەوەش وا لــە كۆمپانیاكان 
دەكات كــە مۆبایلەكانیــان دژە ئــاو بكــەن، چونكــە بەشــێكی 
زۆری تەڕبوونــی مۆبایــل پەیوەنــدی هەبــوو بە شــوێنی دانانی 

سیمكارت..
جگــە لــە مۆبایــل دەكرێــت لەســەر كاتژمێــرە هۆشــمەندەكان، 
ئامێرەكانــی دیكــەش ئەمجــۆرە ســیمكارتە دابندرێــت. هەندێــك 
كاتژمێــر و تەبلێــت هــەر لــە ئێســتاوە  ئــەو خزمەتگوزارییانەیان 

تێدایە..

سیمكارت بەیەكجاری نامێنێت

لاپتۆپە نوێیەكەی ASUS دەكرێ لە ریزی باشــترین ئامێرە تەكنەلۆجییەكان كە لەلایەن كۆمپانیا ناوبراو بەرهەم هاتوون ســەیر بكرێ. لاپتۆپی 
جــۆری ASUS ROG GX800 كــە تایبەتــە بــە كاری گرافیك و نەخشەســازی و یاری ئەلكترۆنی زۆر قورس و وەك شــاكارێك دادەنرێ. 
شاشــەی لاپتۆپەكە 18.4 ئینجە. بە كوالیتی نیشــاندانی 3840×2160 پیكســل. تەكنەلۆژیای نوێی IPS لە 

شاشەكەدا بەكارهاتووە.
یەكــەی لێكــدەرەوەی نــەوەی حەوتەمەی ئەنتەل واتــە Intel Core i7-7820HK بۆ داندراوە. رامی 
لاپتۆپەكە 64 گیگابایتە. دوو كارتی گرافیكی زۆر بەهێزی بۆ داندراوە. بەشی داكردن و هەڵگرتنی 
داتاكان واتە هارد ســێ هاردی ســەربەخۆ بە ســێ سیســتەمی جیاوازی بۆ داندراوە هەركام لە 
هاردەكان 512 گیگابایتن. كێشــی لاپتۆپەكە بەقەد كۆمپیوتەرێكی دیســكتۆپ دەبێت 
واتــە نزیكەی شــەش كیلــۆ.. )5.7(. كیلۆگرام. سیســتەمی فێنككەرەوەی لە 
جۆری شلی واتە )مایع( بۆ داندراوە. خێرایی لاپتۆپەكە دەگاتە 4.4 
گیــگا. كــە لە زۆربــەی كۆمپیوتەرە دیســكتۆپەكان بەهێزترە. 
بەڵام رەنگە پێتان سەیر نەبێ گەر بتەوێ لاپتۆپێكی 
وا بكڕی دەبێ بە زمانی بازاڕی دەفتەرێك 
دۆلارت لــە گیرفاندابــێ نرخەكەی 

9500 دۆلارە..

ئاسۆس و نوێترین و گرانبایترین لاپتۆپ

كۆمپانیــای نۆكیــا ســەردەمێك لەریــزی پێشــەوەی كۆمپانیاكانــی بەرهەمهێنی مۆبایل 
بوو، بەڵام بەهۆی سیاســەتی هەڵەی كۆمپانیا ئیدی ماوەیەك بەرەو مایەپووچ بوون رۆیشــت و 

ئێستا بەرەبەرە هەڵدەستێتەوە، ئەمجارە جگە لە بەرهەمهێنانی مۆبایل ئامێری دیكەش بەرهەم دێنێ..
نوێتریــن بەرهەمــی دیجیتالــی نۆكیــا، مەچەكبەندێكــی هۆشــمەندە كــە بــە nokia go ناســراوە. ئــەم 

بازووبەندە دیجیتالیە وەك هەموو بازووبەندێكی دیكە تایبەتە بە چالاكی رۆژانەی بەكارهێنەر، وەك رێژەی 
كالۆری سووتاندن، چاودێری سیستەمی خەو، چالاكی وەرزشی رۆژانە..تاد. 

دەكرێــت نــە تەنیــا وەك بــازن لەدەســت بكــرێ، بەڵكــو بەجــل و بەرگ هەڵبواســرێ یــان بكرێتــە مەدالیای 
كلیلەكان..

لەگــەڵ هــەردوو سیســتەمی ئەندرۆیــد و ios دەگونجێت. زانیاری ســەر دەســتبەندەكە لە رێگای 
بلوتوســەوە وەردەگیردرێ و زانیارییەكە لەســەر شاشــەی مۆبایلەكەتان نیشــان دەدرێ. بۆخۆشــی 
شاشــەیەكی بچووكــی هەیــە دەكرێــت چالاكــی رۆژانە، وەك پیاســەكردن، راكــردن، مەلەكردن، 
چاودێری خەو ببینی. گشت زانیارییەكان لە رێگای ئەپێكی مۆبایلەوە دەتوانی سەیری 

بكــەی و رەوتــی پێشــكەوتنت لــە چالاكــی وەرزشــیدا بزانــی، ئاپەكــە زانیارییــەكان 
بەشێوەی چارتێر لەسەر شاشە نیشان دەدات. مەچەكبەندەكە باترییەكی تێدایە 

هەتــا 8 مانــگ شــەحنی دانابەزێــت. تایبەتمەنــدی دژە تەڕبوونــی 
هەیــە و دەتوانــی لەكاتــی حەمــام و مەلەوانیدا ســوودی 

لێوەربگری.

نۆكیا لە مۆبایلەوە 
بەرەو كاتژمێری سمارت

ســەردەم ســەردەمی رۆبۆتەكانــە، شــێوازی ســتایل و دیزاینــی رۆبۆتــەكان جیــاوازن، هەندێكیان لە شــێوەی مــرۆڤ دەچن هەندێك لە شــێوەی 
گیانداری دیكە. بۆ نموونە رۆبۆتی Aibo ســۆنی وەك ســەگێك دەچێت. ئەركی ســەگانەش ئەنجام دەدات وەك چاودێری و پاراســتنی 

شوێنی دیاریكراو..
هەرچەندە مێژووی دروســتكردنی رۆبۆتی Aibo ســاڵی 99 بەرهەم هات بەڵام ســاڵی 2006 راگیرا. 

بــەڵام ئەمســاڵ بــە شــێواز و ســتایلێكی دیكــە گەڕایەوە...تایبەتمەندییەكانــی وەك تەكنەلۆژیــای 
ئەنتەرنێتی كەلوپەل، هۆشی دەستكردی بۆ زیاد كراوە.

ســەگە هۆشــمەندەكە وەك ســەگی ئاســایی بــە دەنگ فەرمانــەكان جێبەجــێ دەكات، وەك 
بەشــێكی كۆنتــڕۆڵ كردنی تەلەڤزیــۆن و گلۆپ و ئامێرەكانی دیكەی  ماڵــەوە. 

و  چاودێــری  رۆبۆتەكــە  كاری  دیكــەی 
كۆنتڕۆڵ كردن و ناسینەوەی ئەندامانی 
ماڵــەوە و ئاگاداركردنــەوە لــە هاتنی 
رۆبۆتــە  ئــەم  بێگانــە..  كەســانی 

پێكهاتــووە لــە 18 دینەمۆ 
و چەندیــن هەســتەوەری 

دیكە..

سەگە هۆشمەندەكە جارێكی دیكە گەڕایەوە

هەر جارە و وەڵامی پرسیارێك

خوێنەرێكــی بەڕێــز دەپرســێت، زۆربەی وێنەكانی ســەر مۆبایلەكەم 
سڕانەوە.. دەكرێ پێم بڵێن چۆن دەگەڕێنەوە و چ پرۆگرامێك بەكار بێنم؟

خوێنەری بەڕێز، گەڕانەوەی وێنە سڕاوەكانی سەر مۆبایل ئەوەندە دژوار نییە، 
پرۆگرامگەلی زۆر بۆ ئەم مەبەستە بەرهەم هاتوون، یەكێك لە پرۆگرامە سەركەوتووكان 
كــە ئاكامــی باشــی داوە بەدەســتەوە، پرۆگرامــی DiskDiggerە، ئەم پرۆگرامە بە ئاســانترین 
شێوە وێنەكان دەگەڕێنێتەوە، كاتێك پرۆگرامەكەت لەسەر مۆبایلەكە دابەزاند و فەرمانی سكانكردنی 
تێدایە، كاتێك سكانت كرد ماوەیەكی پێدەچێ دەستبەگەڕان و دۆزینەوە دەكات، دوای ئەوە نموونەی بچووكی 
وێنەكانت نیشــان دەدا تۆ دەبێ دەستنیشــانی بكەی كامە وێنەت بگەڕێتەوە، دوای هەڵبژاردنیان دوگمەیەك هەیە 

لە خوارەوە لێی دەدەی و وێنەكان دەگەڕێنەوە جێگای خۆیان..

ژمارە )1143(  722017/10/24

كتێبخوێنــی دیجیتالــی یــان كتێبخانەی دیجیتالی، بــە واتایەكی دیكە 
ئــەو ئامێــرەی كــە لە شــێوەی تەبلێــت دەچێت بەڵام تەنیــا تایبەتە بە كتێب 
خوێندنــەوە، رەوتــی خوێندنــەوەی گــۆڕی. چونكــە بــە هــەزاران كتێــب لە 
كتێبخوێنێكــدا جێــگای دەبێتەوە و هەڵگرتنی ئاســانە و تایبەتمەندییەكانی 

زۆرن و شوێنێكی ئەوتۆ ناگرن..
كۆمپانیــای ئامازۆن لەم ماوەیەدا كێندڵێكی كتێب خوێندنەوەی بەناوی 
Oasis بەرهەم هێناوە جگە لەو تایبەتمەندییانەی لە كتێبخوێنێكی ئاساییدا 

هەن، ئەوەیە كە دژە تەڕ بوونە و بە ئاو تێكناچێت.
كتێبخوێنــی ناوبــراو، شاشــەكەی 7 ئینجــە و پشــتەوەی لــە ئەلەمۆنیوم 
دروســتكراوە. باترییەكــی بەهێــزی هەیە. شاشــەكەی كوالیتی نیشــاندانی 

بەرزە. گلۆپی رووناكی تێدایە بۆ شوێنە تاریكەكان. 
ئەوەیــە دەتوانــرێ لــە قوڵایی ئــاودا كاری خاڵی جێگای ســەرنجی 
پێبكــەی و ئەگەر بتوانی 
لەوێــدا بخوێنیــەوە. جگــە 
كتێبــە  دەكرێــت  لــەوەش 
بخوێنێتەوە،  دەنگییەكانیش 
پەیوەنــد  مۆبایــل  لەگــەڵ 
لــە  دەتوانرێــت  و  دەژرێ 
لــە  گــوێ  مۆبایلەكــەت 
خوێندنەوەی كتێبەكان بگری..

ئامازۆن كتێبخوێنێكی
 نوێ بەرهەم دێنێت

پرۆگــرام گەلێكــی باش و پیشــەیی هەن بۆ دەســتكاری 
كردنــی فیلــم و مونتــاژ كردنیــان، بەڵام پرۆگرامــەكان هەم 
پێویســتیان  هــەم  دەگــرن،  لەكۆمپیوتــەر  زۆر  شــوێنێكی 
بەشــارەزاییەكی زۆر هەیــە، یەكێــك لــە پرۆگرامە بچووك و 
سادەكان پرۆگرامی Movavi Video Editorە، بەهۆی ئەم 
پرۆگرامــەوە بــە ســێ قۆناغ دەتوانرێ بە باشــترین كوالیتی 
و جوانترین ئێفێكت كارەكان ئەنجام بدەی.. ســێ قۆناغەكە 
بریتین لە import, Edit, export بەم سێ قۆناغە دەتوانری 
فایلــە ڤیدیۆییــەكان بــەوەی كــە مەبەســتتە. پرۆگرامەكــە 
توانای پشــتیوانی كردنی لە گشــت فۆرماتەكانی دەنگ و 
رەنگ و وێنە هەیە. تایبەتمەندییەكی دیكەی پرۆگرامەكە 
ئەوەیــە دەكرێــت بەهۆیــەوە مینۆكانــی DVD پــێ دروســت 
بكرێ. دروســتكردنی ســایدە پیشەییەكان، ســوود وەرگرتن 
لە باشترین كوالیتی خەزن كردن، كۆپی كردنی گشت جۆرە 

DVDیەك و زۆر لایەنی دیكەش..

پرۆگرامێكی سادە
بۆ دەستكاری و مونتاژ

ەكان
ۆبایل

دی م
ەراور

 بۆ ب
سایتێك

زۆرجــاران ئەوانــەی كــە مۆبایلیــان پێیــە لەســەر باشــی و خراپــی 
موبایلەكانیان دەكەونە موناقەشــە و هەركەســە هی خۆی بە باش دەزانێ و 

كورد گوتەنی كەس بە دۆی خۆی ناڵێ ترشە.. زۆرترین باسەكانیش لەسەر باشی 
كامێراكەیانە، بۆ نموونە دوو مۆبایل هەردووكیان خاوەنی كامێرای 12 میگاپیكســلن، 

بەڵام یەكێكیان وێنەكەی جوانترە.. بۆ ئەوەی كە بزانن كامێرای و كوالیتی مۆبایلەكانتان لە 
https://www.gsmarena. چ ئاستێكدایە و بەراورد بە مۆبایلەكانی دیكە چۆنە.. سەر لە سایتی

com/ بدە، لەم سایتەدا دەتوانی بەراوردی گشت مۆبایلەكان بكەی، دەتوانی لەسەرەوە ناوی مۆبایلەكان 
بنووسی و پاشان دوگمەی بەراورد لێبدە، بە وردی زانیاری سەبارەت بە مۆبایلەكان و كامێراكەیان و بەشەكانی 

دیكەی مۆبایلەكە باس دەكات..

73 ژمارە )1143(  2017/10/24

ماوەیەكــە ئامێرێكــی یــاری نوێی منداڵان هەموو جیهانی گرتۆتــەوە، ئامێرێكە كە بە 
)ســپینێر( ناســراوە. لە راســتیدا هەمان خولخولەیە كە ســەردەمی خۆی منداڵان ســوودیان 

لێوەردەگرت..
ئامێرەكە لەسەرەتادا بۆ منداڵانی تووش بوو بە نەخۆشی ئۆپتیسم بەرهەمهات و دواتر وەك 

دەڵێن بۆ كەمكردنەوەی دڵەراوكێ و سترێسە..
لەم ماوەیەدا مۆبایلێك بەرهەم هاتووە كە بە مۆبایلی »فیجیت فۆن« ناسراوە كە جگە لەوەی 

مۆبایلە وەك )سپینێر(یش دەتوانی بیسوڕێنی..
ئەم مۆبایلە لەلایەن كۆمپانیای Chilli Internationalەوە بەرهەم هاتووە. جگە لە سوڕاندن و 
خولاندنەوە هیچ تایبەتمەندێكی بەهێزی تێدا نییە، میمۆرییەكەی 8 گیگابایتە و شاشەكەی 
تەنیــا 1.4 گیگابایتــە و شــەش رەنگــی هەیــە. هیچ پرۆگرامێكی ئەوتۆشــی تێدا نییە و 

نرخەكەشی تەنیا 20 دۆلارە.

مۆبایلی Spinner یش كەوتە بازاڕ

رۆتێــر ئــەو ئامێرەیــە كــە ئەركــی گواســتنەوە و هاوبەشــكردنی تۆڕێكــی 
ئینتەرنێتە، رۆتێر وەك سەرچاوەیەكی ئاو دەچێت كە ئاوەكە بەسەر چەندین 

شوێندا دابەش دەكات..
گوگل رۆتێرێكی نوێی بەرهەم هێناوە كە بە google wifi ناسراوە، 
لــەم رۆتێــرەدا هیــچ پەیوەندییەكی وایەر نییە، تەنانــەت كێبڵی كارەبا و 
وایەری »ئەتەرنێت« كەوتۆتە ژێر ئامێرەكە. زۆر بە ئاســانی لەگەڵ 
ئامێــرەكان پەیوەنــدی دەدرێــت تەنیــا لــە رێــگای ئاپێكــەوە. مــەودای 

گواستنەوەی ئینتەرنێت لەم رۆتێرەدا 260 مەتری چوارگۆشەیە..

رۆتێری گوگل گونجاو بۆ مەودای زۆر

